
1616 Dezember 22., Schänis                                     A

SCHREIBEN VON SEBASTIAN SCHERRER AN DEN [ALT] SECKELMEISTER
[DER STADT ZUG], JAKOB MUOS, ZUG

"üch ist in wüssen wie ich üch versprochen Vögtlicher wyss Von Herrn

Houbtman [Johann?] köüffis [=Köüffi]1 wegen 150 R biss künfftig wie-

nacht des [1]616 Jars gen einsidlen Zuor Sunnen [=Gasthof Sonne]

(dahin irs begärt) zeschicken. und darüber ir mich durch ein botten

gewarnet dem Stadt zethuon. darüber ich üch zuogeschriben2, ir wel-

len mich nit über ylen. den nit wol müglich in yl ein Sölche Sum uf

zebringen. Siderhar ich mich nit gespart, sondern mit höchstem Ernst

die pärsonen genödtet und getriben, und in der warheit nit mehr uf

diss mal mögen Jnbringen, dan ... [87] guott guldj, es sindt aber

noch etliche die mir gwüss vor den schätzern versprochen nit lang uf

zehalten. dan ich inen erzellt wie die sach beschaffen, und das sich

die Sum vor einem Jar erlegen söllen. der halben ich üch gantz

früntlich biten ir wellen an mich nit zürnen, das ich üch nit han

mögen ghallten. und wellen von minetwegen den heren Landtamman [von

Stadt und Amt Zug, Konrad III.] Zur Louben bitten, das ehr noch ein

Zyttlj umb die usstenden 63 R gedult heige, ich well mich wytter be-

flyssen, und min bestuon. es sindt ietz by unss die gricht und gantt

beschlossen, dz ich nit kan inziechen mitt der schatzig oder mit

scherpffj. So erst alss ichs han Jnzogen wils ich euch Zur Sunen gen

Einsidlen antwurten. und welle noch fürer kein Costen uf den H.

köüffj tryben, wie bisshar auch beschächen, ich wils so erst ich

botschafft in Franckrych han gegen gemälten H köüffj einemen, er kan

mich noch alwegen oder ihr von synetwegen durch ein schryben berich-

ten wie sein meinung beschaffen sy etc. das han ich üch zuo bester

nachrichtung schrifftlich uf das ein fältigest berichten söllen,

darnebent üch, und dem H. Lantamman zuo dienen erbüt ich mich all-

zytt guot willig. dhuon auch üch darneben in schirm Gottes thrüwlich

bevälhen. ...

Jch wil ein wenig verzeichnen, wass für gält, und wie thür ich das

Jngenomen. Erstlich an gold 25 gl. 5 bz. dz gross 9 gl. minder 1 bz.

4 tucaten Jede 38 bz. 1 Zigyn 38 bz. ½ bz. 2 Rynisch gl. jeder

28 bz. die Silberkronen umb 26 bz., die daler umb 23 bz. an ticken

pfänigen sind 39 gl. 3 bz. die gantz Sum ist 87 gl. Rest noch 63 gl.

wie ob stadt."



1) s . auch Zurlaubiana AH 128/62 2 ) s . ebenda AH 86/185

Original , mit Siegel - AH 128 , 84 - 85 - Blatt 84 v und 85 r leer

